
	1. ՀՀ ֆինանսների նախարարություն

	N   01/9-1/24332-2024

	       Ձեր 06.11.2024թ. N ԳՍ/23.1/36038-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ, որով առաջարկվում է  ՀՀ 2024թ. պետական բյուջեում կատարել 3.761.2 մլն դրամի վերաբաշխում և այն ուղղել մի շարք ճանապարհների և տրանսպորտային օբյեկտների հիմնանորոգման աշխատանքների իրականացմանը և նախագծանախահաշվային փաստաթղթերի ձեռք բերմանը, հայտնում ենք հետևյալը.
1.	Նախագծով առաջարկվում է 1004 ծրագրի «31013. Փոքր և միջին ջրամբարների կառուցում» միջոցառման գծով նախատեսված գումարը նվազեցնել 900.8 մլն դրամով (գումարը հանդիսանում է ազատ միջոց, նախագծանախահաշվային փաստաթղթերը  գտնվում են ընդունման փուլում), որից 766.4 մլն դրամն առաջարկվում է ուղղել 1049 ծրագրի «21001. Պետական նշանակության ավտոճանապարհների հիմնանորոգում» միջոցառմանը, իսկ 134.4 մլն դրամը՝ նույն ծրագրի «21002. Տրանսպորտային օբյեկտների հիմնանորոգում» միջոցառմանը։ 
	Սակայն նկատի ունենալով, որ առկա է «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասով նախատեսված  վերաբաշխումների   թույալտրելի սահմանաչափի գերազանցման ռիսկ, առաջարկում ենք ներկա փուլում զերծ մնալ տնտեսված կամ չծախսված միջոցները վերաբաշխելուց:
       Ուստի ելնելով վերոգրյալից, առաջարկում ենք վերը նշված աշխատանքների իրականացման համար 900.8 մլն դրամի հատկացմանն անդրադառնալ 2025թ. ընթացքում՝ ՀՀ 2025թ. պետական բյուջեի նախագծով 1049 ծրագրի 21001 և 21002 միջոցառման գծով նախատեսված գումարների (չբաշխված) շրջանակներում:



      Այնուամենայնիվ նշված վերաբաշխման վերաբերյալ առաջարկում ենք Նախագծի NN 5 և 6 հավելվածներում ներկայացնել նվազեցվող 1004 ծրագրի 31013 միջոցառման գծով արդյունքային չափորոշիչների մասով փոփոխությունները։  

	 























Ընդունվել է ի գիտություն։




ՉԻ ընդունվել, քանի որ հարցը քննարկվել է 19․11․2024թ․ ֆինանսատնտեսական նախարարական կոմիտեում և Փոխվարչապետի կողմից տրվել է համաձայնություն։ Կատարվող աշխատանքները հիմնականում հողային աշխատանքներ են, որոնք  հնարավոր է կատարելներկայիս եղանակային պայմաններում։

Ընդունվել ի գիտություն։ Հայտնում ենք, որ արդյունքային չափորոշիչների մասով փոփոխություններ չեն նախատեսվում, քանի որ 24․10․2024թ․ 1681-Ն որոշմամբ արդեն կատարվել են նվազեցումներ, իսկ մնացածի մասով  առկա են կնքված պայմանագրեր։ 


	2.	Նախագծով առաջարկվում է 1049 ծրագրի «21001. Պետական նշանակության ավտոճանապարհների հիմնանորոգում» միջոցառման գծով նախատեսված գումարներից կատարել 2,860.4 մլն դրամի միջօբյեկտային վերաբաշխում։ Այս կապակցությամբ առկա են ստորև ներկայացված դիտարկումները. 
     ա/ Նախագծի հիմնավորման համաձայն՝ բյուջետային ծախսերի տնտեսագիտական դասակարգման Շենքերի և շինությունների կապիտալ վերանորոգում հոդվածով հատկացվող միջոցների մի մասը նախատեսվում է հատկացնել  որպես գնում չհանդիսացող ծախս՝ 2 ճանապարհահատվածի 2022-2023թթ. հիմնանորոգման ծրագրերով նախատեսված աշխատանքների դիմաց չվճարված՝ պայմանագրի ընդհանուր գնի 5 տոկոսի (ԳՉԾ) գումարի վճարման համար:
      Նկատի ունենալով, որ էլեկտրոնային գնումների համակարգում առկա չեն պատվիրատուի կողմից հաստատված հանձնման-ընդունման արձանագրություններ, առաջարկում ենք բացահայտել նշված պայմանագրերի արդյունքների ընդունման հանգամանքները, քանզի ՀՀ կառավարության 04.05.2017թ. N 526-Ն որոշմամբ հաստատված կարգի 110-րդ կետի համաձայն՝ էլեկտրոնային եղանակով իրականացվող գնումների դեպքում պայմանագրի կատարման արդյունքի ընդունման հետ կապված գործողություններն իրականացվում են էլեկտրոնային գնումների համակարգի միջոցով:
    բ/ Նախագծի  N 7 հավելվածում ներառված՝ 50531140/507 փորձաքննության ծառայություններ ԳՄԱ կոդով գնման առարկայի (Մ-7, /Մ-3/ - Սպիտակ – Գյումրի - ՀՀ սահման միջպետական նշանակության ավտոճանապարհի կմ4+500-ում գտնվող Նալբանդի թունելի հիմնանորոգման  նախագծանախահաշվային փաստաթղթերի փորձաքննության  ծառայություններ) ձեռքբերման նպատակով N ՏԿԵՆ-ԳՀԾՁԲ-2024/5Փ պայմանագիրը կնքվել է Գնումների մասին օրենքի 15-րդ հոդվածի 6-րդ մասի հիմքով 11.04.2024թ., հետևաբար լրացել է նշված չափաբաժնի մասով համաձայնագիր կնքելու համար նախատեսված վեցամսյա ժամկետը: 
      Ուստի նկատի ունենալով այս հանգամանքը, հայտնում ենք, որ եթե պատվիրատուն ցանկանում է տվյալ պայմանագրի շրջանակում կնքել համաձայնագիր՝  ծառայությունների մատուցումը սկսելու համար, ապա անհրաժեշտ է Նախագծում ավելացնել դրույթ՝ նշված չափաբաժնի մասով համաձայնագիր կնքելու թույլտվության վերաբերյալ: Ընդ որում որպես լիազորող նորմ տվյալ դեպքում պետք է հիմք ընդունել ՀՀ կառավարության 04/05.2017թ. N 526-Ն որոշմամբ հաստատված կարգի 3-րդ կետը:
         գ/ Նախագծի ընդունումը հիմնավորող փաստաթղթի համաձայն՝  նախատեսվում է միջոցներ հատկացնել «Եվրոասֆալտ» ՓԲԸ-ի հետ 10/10/2023թ. կնքված թիվ ՏԿԵՆ-ԲՄԱՇՁԲ-2023/34Շ-2  և «Լիլիթ-87» ՍՊԸ-ի հետ 29/11/2023թ. կնքված թիվ ՏԿԵՆ-ՀԲՄԱՇՁԲ-2023/43Շ-2 պայմանագրերի շրջանակներում լրացուցիչ ծավալի աշխատանքներ ձեռք բերելու համար, որոնք գումարային արտահայտությամբ չեն գերազանցում պայմանագրերի ընդհանուր գնի 10 տոկոսը: 
    Այս կապակցությամբ հայտնում ենք, որ էլեկտրոնային գնումների համակարգում առկա տեղեկատվության համաձայն՝ հիշյալ պայմանագրերի շրջանակներում կնքված համաձայնագրերի հիման վրա՝ չնախատեսված աշխատանքների և ծախսերի համար պայմանագրերի ծավալաթերթ-նախահաշիվներում առանձին տողով նախատեսված միջոցներն օգտագործվել են ծավալաթերթ-նախահաշիվներում փոփոխություններ կատարելու նպատակով (Եվրոասֆալտ» ՓԲԸ-ի հետ 10/10/2023թ. կնքված թիվ ՏԿԵՆ-ԲՄԱՇՁԲ-2023/34Շ-2 պայմանագրի դեպքում՝  չնախատեսված ծախսերից օգտագործվել է 47,808.6 հազար դրամը, իսկ «Լիլիթ-87» ՍՊԸ-ի հետ 29/11/2023թ. կնքված թիվ ՏԿԵՆ-ՀԲՄԱՇՁԲ-2023/43Շ-2 պայմանագրի դեպքում՝ 23,633.5 հազար դրամը): 
	Ելնելով վերոգրյալից՝ չնախատեսված ծախսերի օգտագործման ուղղության մասով կարևորում ենք ոլորտը կարգավորող մարմնի՝ ՀՀ քաղաքաշինության կոմիտեի դիրքորոշումը: Եթե այդ ծախսերի հաշվին ձեռք բերված աշխատանքները չեն համարվում լրացուցիչ ծավալ, ապա առաջարկություններ չունենք: Հակառակ դեպքում նախագծով անհրաժեշտ է ստանալ թույլատվություն՝ վերոնշյալ պայմանագրերի շրջանակներում լրացուցիչ ծավալի աշխատանքներ ձեռք բերելու համար, քանի որ դրանք գումարային արտահայտությամբ արդեն կգերազանցեն պայմանագրերի ընդհանուր գնի 10 տոկոսը:

	





ա/  Ընդունվել է։Նախագծում կատարվել համապատասխան փոփոխությունը։














բ/ Ընդունվել է։Նախագծում կատարվել համապատասխան փոփոխությունը։


 










   գ/ Ընդունվել է։Նախագծում կատարվել համապատասխան փոփոխությունը։





	3.	Նախագծում առկա խմբագրական թերությունների վերաբերյալ հայտնում ենք հետևյալը.
    Նախագծի N 7 հավելվածում նախատեսվում է նվազեցում կատարել 45231177/58 և 45231177/626 ԳՄԱ կոդերով տողերից, այնինչ հիշյալ ԳՄԱ կոդերով գնման առարկաներ ՀՀ տարածքային կառավարման և ենթակառուցվածքների նախարարության գնումների պլանում առկա չեն։  Միաժամանակ, այն տողերում, որոնցում նշված նվազեցումները հանդիսանում են տնտեսում, «Միավորի գինը» և «Քանակը» սյունակները լրացնելու անհրաժեշտությունը բացակայում է:
	Ընդունվել է, 
Կատարվել է համապատասխան փոփոխությունը։





